
Mëë ŋot Yecu wi̱i̱ muɔ̱ɔ̱n Jɛn cuɛ ruac kɛ
kui̱ ci̱ëŋ nhial kɛ ja̱a̱kɛ. Jɛn cuɛ cɔli̱ “Rɛy
Cieŋ Gua̱a̱r”, kä cuɛ wëe, 
tekɛ tiec ti nyin ŋuan
ɛn wi̱ni̱. Cieŋ mi di̱i̱t, 
cieŋ mi̱ rɛl gɔɔydɛ
rɔ. Cieŋ nhial di̱tɛ

kä gɔɔydɛ länyɛ wicmuɔ̱ɔ̱n. 



Yecu cuɛ wee, “Ɣän bä guaa̱̱th wä riali̱kä
kɛ kuidun. Ɣän mi̱ wa̱ wä bä guaa̱̱th wä
rialikä kɛ kuidun, Ɣän bä ben ɛ nyɔk, 
Puɔ̱nydä pa̱ny
bä yɛ lor.” 



Yecu cɛ wä Cieŋ-nhial, kɛ kɔr jiecä dɛ li̱th. 
Mëë wä ja̱a̱k kɛ mi̱ guic kɛ wädɛ, Yecu
cua naŋ nhial, kä Jɛn cua naŋ rɛy puɔ̱ɔ̱ri
ɛ guic kɛnɛ. 



Ni̱ mëëdan, Ji̱ kɔaar Yecu tiɛtkɛ mëë cɛ
la̱rkɛ kɛ ɣöö bä luny jɔk kä ba yɛ ben naŋ. 
Yecu cuɛ wee bä luny jɔk kɛ pɛ̈th, 
bɛ yɛ mam. Duŋni ɣöö
bɛ kuɛl te idi̱ kä ji̱ kɔaar
Yecu tëë ci li̱w ɛ ŋot
Dɛ /känɛ ni̱ ben? Tëë kɛɛl

kɛ Kuäär



Ci Ruac Kuɔth ɛ lar i̱ bi̱
kɛn lotni̱ guaa̱̱th in te
Yecu thi̱n. Thiɛl puaa̱̱ny
lotdɛ ni̱ ta̱a̱ kɛ Kuäär kɛɛl. 

Tëë kɛɛl
kɛ Kuäär



Nyuuth, ɛ jɛn bok in jɔkdiɛn rɛy Ruac
Kuoth, cɛ la̱r kɔn ɛn gɔɔy Ci̱ëŋ-nhial. Jɛn
cɛ thi̱a̱a̱ŋ kɛ ti gɔw diaal, kɛ ta̱a̱ mi rɛl rɔ, 
Ciëŋ-nhial ɛ dhɔr Kuɔth. Kuoth tëë guaṯhni
diaal, duŋni ɣöö
Kuäär tëë
Cieŋ-nhial. 



Ja̱a̱k kɛnɛ tin kɔ̱kiɛn tin tëk nhial pal kɛn
Kuoth rɛy Ciëŋ Kuäärä
Kuɔth. Kä nɛy diaal tëë ci̱
li̱w kɛn cikɛ wä gut Cieŋ
nhial. Kɛn kiɛtkɛ diit ti
gɔw kɛ kui
puɔnyä
Kuɔth.



Tëëkɛ rieet kä dit kɛl mi̱ la kɛt kɛnɛ: JI̱N 
RO̱ŊI̱ KƐ ƔÖÖ BI̱ KO̱L GƆ̱RÄ KA̱N KÄ BI̱
DI̱I̱LI̱KƐ LƐP KƐ ƔÖÖ CA 
JI̱ NÄK KÄ KƐ RIƐMDU 
CI NAATH LUËL KUOTH 
KÄ THUK DUËLI DIAAL 
KƐNƐ THUK TI GÖÖL KƐ 
DÖÖR AMÄNI̱ JI̱ RÖLI̱
DIAAL KÄ CIKƐ JAKÄ 
KUA̱R KƐNƐ BÖÖTH 
TI̱ LA̱TKƐ KUOTH IKÄ 
WI̱I̱ MUƆ̱Ɔ̱N. (Nyu.5:9)



Ɛn pec in jɔakdiɛn kä Ruac Kuɔth cɛ Ciëŋ
nhial lat I “Ɛ Juruthɛlɛ mi pay nööŋ”. Jɛn
di̱tdɛ, di̱tdɛ ɛlɔ̱ŋ, kä te rarɛ kɛ päny mi̱ ɣäp-
ɣäp. Ɛn
pa̱nydɛ ca 
la̱t kɛ guiy
ti jaŋ-jaaŋ, 
ɛ mi wic wic
mi riaŋ-riaŋ. 



Ca pänydɛ cuŋ kɛ da̱a̱pni kɛnɛ guiy ti bum 
kökdiɛn, ca biɛl kɛ biɛɛl ti gööl. Thukɛ diaal
ɛn rɛk ca kɛ moc kɛ thiekni̱ ti̱ ba̱r-ba̱a̱r. 
Amäni̱
dupkɛ
ca kɛ la̱t
kɛ da̱a̱p. 



Kɛn thiekni̱ tin di̱t tɔ̱tɔ̱ /ka̱nkɛ met 
gäk. Kɔn canɛ wä rɛy kä dielnɛ

jɛ guäc…..Ɣööw! 



Ciëŋ Nhial di̱t gɔɔydɛ ɛlɔ̱ŋ rɛydɛ. Ɛn rɛk
ca la̱ kɛ da̱a̱p, cetkɛ kɛ neen. Amäni̱

dupkɛ ca kɛ la̱t kɛ da̱a̱p.



Jɛn tëkɛ maan, ɛn yier in tekɛ pi̱ ti wiɛc-
wiɛc wä lönydɛ Kɔam Kuäärä Kuɔth. 
Kuic Yiëë kui kɛl tëëkɛ Jiath Teekä, mëë
cua jiek kɛ mhiam rɛy kakä kä Ëdɛn. 



Ɛn Jiath ɛmɛ rɛlɛ rɔ. La kui̱r kɛ
dɛy da̱ŋ wäl wi̱dɛ rɛw ti gööli̱, rɛy
paay kɛl. Kä kɛn ji̱thkɛ jakɛ dör
kä ɣöö bi̱kɛ tekɛ puɔl puaa̱̱ny. 



Cieŋ Nhial thiɛlɛ buay ca̱ŋ kiɛ pay mi 
go̱o̱rɛ. Gɔɔy puɔnyä kärɔa cɛ thia̱a̱ŋ kɛ
buay mi duŋ gɔaa. Thiɛlɛ wäär ɛnwi̱ni̱. 



Ɛ Cieŋɛ kɛn ley Rööl Nhial tekɛ kɛ dääk. 
Kɛn kɛ ley Ciëëŋ ti mäthni nath. Lek ji̱o̱k
nyɛpëc kɛɛl kɛnɛ thäk dɛ̈ɛ̈l.  Amäni̱ lony in 
läny ley kɛ buɔ̱m laakɛ juaac cetkɛ thäk. 
Ɛn Kuäär cuɛ wee, “Kɛn /cikɛ rɔ̱ bi̱ moc
buɔ̱ɔ̱t kiɛ näk ni̱ kɛndiaal tin cieŋ Wi̱i̱
pa̱a̱mdä
min Rɛlrɔ.”



Mi ci kɔnɛ guic, tëkɛ ŋɔaani̱
ti thiɛl ɛnwi̱ni̱ rɛy Ciëŋ Nhial. 
Thiɛlɛ buɔth mi dë liŋ. 
Thiɛlɛ ko̱r kiɛ ciaŋ
camjiicä. Ɛnwi̱ni̱
/ca thi̱ekni̱ duëëli
gäk kɛ kiyni̱, kɛ
ɣöö thɛiɛl cuer
kiɛ kueel rɛy
Ciëŋ Nhial. 



Thiɛlɛ ka̱a̱cni̱, luc, kiɛ ciɛŋ
kɔ̱kiɛn tin ji̱äk diaal. 
Thiɛlɛ duer rɛydɛ
kɛɛliw ɛn Ciëŋ Nhial. 



Rɛy Ciëŋ Nhial min te
Kuoth thi̱n thiɛl wiee. 
Tha̱a̱ŋ guaṯhni, Nɛɛ
Kuɔth la tekɛ lul kɛ ji̱ääk
lɔaac mi̱ bɛc bɛc rɛy
teekä nɛmɛ. Rɛy Ciëŋ
Nhial, Kuoth woocɛ
mer diaal ɛnwi̱ni̱. 



Thiɛlɛ lia̱a̱ rɛy Ciëŋ Kuäärä Kuɔth, ɛ cieŋɛ
ni̱ tuɛny. Nɛɛ Kuɔth bikɛ wä cieŋ kɛ Kuäär
amäni̱ ɛ thiɛl pec. 



Thiɛlɛ ji̱ääk lɔaac, thiɛlɛ wiee, thiɛlɛ bɛ̈c, 
Thiɛlɛ juet, thiɛlɛ ŋa̱a̱ri̱ baaŋä, thiɛlɛ kuɔ̱ny. 
Ɛni̱ ram mi te Cieŋ Nhial bɛ cieŋ rɛy
tɛ̈thlɔaac ni
ciaaŋ kɛ Kuoth. 



Min läny tidiaal kɛ gɔɔy, Cieŋ
nhial ɛ duŋ gan ti dhɔɔl kɛnɛ
yier (kä nɛy tin ci di̱tbä) tin 
ŋääth Yecu Kritho ɛ la Käädiɛn
kä luth Jɛ ɛ la Kuääriɛn.



Rɛy cieŋ kuäär kuɔth tekɛ bok mi 
cɔali̱ Bok Teekä. Jɛn cɛ thia̱a̱ŋ kɛ
ci̱ööt nath. Ji̱ tekɛ mi̱ ŋäci ɛnɣöö
ca ci̱ööt gɔ̱a̱r thi̱n ɛnwi̱ni̱? Nɛy
diaal ti ca ŋa̱thdiɛn kuëŋ
kä Yecu. Te
ci̱ötdu ɛnwi̱ni̱?



Ɛn riet in jɔkdiɛn kä Ruac
Kuɔth i̱ luɔ̱r mi̱ duŋ gɔaa. 



“Cu Yiëë Kuɔth kɛnɛ Kaw wee i, ‘Bër.’ Kä
a ram mi̱ li̱ŋ wee i, ‘Bër.’ Kä a ram mi näk
rɛw ɛ bëë. Kä a ram mi̱ go̱o̱r pi teekä kän

kɛ ala muc.” 



“Ɣän cä mɛk ni duɔ̱ɔ̱p cuŋni, 
cä luëëku la̱th nhiamdä.” 

Diit 119 : 30

Lɛ̈ŋ kɛ rieet Kuoth, Ɛn Ruac Kuoth,

Jekɛ rɛydɛ

Jɔ̱ɔ̱n 14; 2 Ji̱ Körithian 5; Nyuuth 4, 21, 22



Guutdɛ



Ɛ Böök ruacn kuɔth cääli ɛmɛ latdɛ kɔn
kuɔthdän in thuök mëë caak kɔn kää gor ji 

ɛn ɣöö dëë jɛ ŋäc.

Kuɔth ŋäc ɛ ɣöö canɛ tii jääk lat, tin kuɛ lɛ caɔl
ɣa duer kää ɛ guot duera ɛ liaa. Ɛ ni ɣöö kuɔth
nhɔk ɛ ji ɛloɔŋ cuɛ gatdɛ kɛl kä rɔadɛ jak, Yecu

kɛ ɣöö bɛ liw wic jith in gɛɛr kää bɛ a guot
kɛ kuic dueri ku. Ci Yecu ku ben tek kää cɛ wa
caŋ röl nhail ! Mää ŋääth i Yecu kää thiëc i jɛ
ɣa bi dueerka paal -ika, bɛ lat ! Bɛ ben kää bɛ

ciaŋ rɛydu ɛ tedi, kää bi ciaŋ kɛ jɛ kɛɛl kɛɛ liëw. 



Mää ŋäth i jɛ ɣa nɛmɛ ɛ thuök, lat ni nɛmɛ
kuɔth: Ɣä Yecu, ɣan ŋath ɣa jɛ ɣɛn ɣöö ɛ ji 

kuɔth, kää ɛ jin wut ëë ci liw kɛ dueerka
kää ɛ tedi ci tek ɛ nyök. Ɣa ber rɛy tekadä kää
paali duerka – ika, kɛ ɣöö dëë kulɛ tek ɛ tedi, 

kää kɛ caŋ ɔ bi ben ɣɔ bä wa tëë kɛɛl kɛ ji. Kɛɛ
liëw. Luäk ɣä kɛ luthdu kää bä ciaŋ

kɛɛl kɛ ji ɣa la gatdu. Ɛ wëë wa nhiäm.

Kuɛn Böök ruac kuɔth kää ruacni kɛ
kuɔth ni ciäŋ ! Jɔɔn 3:16

